
ЗАХИДАЛ 95

	 

	XVIII ЗУУНЫ ЕВРОП ДАХЬ ҮЗЭЛ САНААНЫ ТЭМЦЭЛ

	 

	1932 оны есдүгээр сарын 19

	 

	Одоо Европ рүү эргэн орж түүний хувь заяа яаж өөрчлөгдсөнийг нэхэн үзье. Дэлхийн түүхнээ гүнзгий ул мөр үлдээсэн их өөрчлөлтийн өмнө Европ дахин тулж очоод байлаа. Тэр өөрчлөлтийг сайтар ойлгохын тулд уг явдлын гүнд орж. хүмүүсийн оюун санаанд ямар өөрчлөлт гарч байсныг тайлж мэдэхийг хичээх нь чухал юм. Яагаад гэвэл ямарваа үйлдэл бол хүсэл тэмүүлэл, таамнал бишрэл, итгэл найдвар, эмээх болгоомжлохын маш нарийн холбоосны үр дагавар байдгийг бид үзсэн билээ. Нэгэнт үйлдэлд хүргэсэн уг шалтгааныг хамтад авч үзэхгүй бол үйлдлийн учрыг тайлахад бэрхтэй юм. Гэхдээ л түүхэн гарамгай үйл явдалд нөлөөлсөн учир шалтгааныг хэчнээн бүрэн нээж бичлээ ч түүнийг тайлна гэдэг тун хялбаргүй тул захидлыг уйтгартай, сунжирсан болохгүйг хичээн тийнхүү дэмий их тайлбарлахаас зайлсхийсэн билээ. Заримдаа ярьж байгаа зүйлдээ буюу ямар нэгэн үзэл санаанд хэт автагдаад дэндүү ихийг нуршихад хүрэх вий хэмээн болгоомжлох юм. Чи ч түүнийг хүлцэхээс өөр аргагүйд хүрнэ гэхээс эмээж байна. Тийм учраас үйл явдлын шалтгааныг хэт нуршин ярих хэрэггүй биз. Гэхдээ түүнийг огт үгүйсгэвэл мунхаг хэрэг болно. Хэрэв тэгэх юм бол түүхийн сэтгэл татагч хамаг амт шимт хамаг ач холбогдол замхран одох болно.

	Арван зургаа, арван долоодугаар зууны тэргүүн хагаст Европт болж байсан эргэлтүүд, элдэв явдлын тухай нэгэнт өгүүлсэн. Арван долоодугаар зууны дунд үед аймшигт Гучин жилийн дайныг эцэс болгосон Вестфалийн найрамдлын гэрээ (1648) байгуулагдаж, түүнээс хойш нэг жилийн дараа Английн иргэний дайн дуусаж. Карл I толгойгоо авхуулжээ. Дараа нь харьцангуй энх тайван үе ирэв. Европ нутаг тэр аяараа туйлдсан байлаа. Америкийн болон бусад газрын колониудтай худалдаа хийсэн нь Европ руу мөнгө зоос цутган орох болсноор байдлыг арай хөнгөвчилж, янз бүрийн ангиудын хоорондын харилцааны эгзэгтэй байдлыг эедүүлэхэд дөхөм болжээ.

	Англид хувьсгал тайван замаар болж Яков II˗ыг ширээнээс түлхэн унагаж парламент ялжээ (1688). Хэрэг дээрээ бүр Карл I˗ийн эсрэг иргэний дайн хийх үед л парламент ялаад байжээ. Тайван хувьсгал нь түүнээс дөчин жилийн өмнө зэвсгийн хүчээр олж авсан амжилтыг л бататгасан хэрэг байлаа.

	Тийнхүү Англид хааны асуудал нэгэнт өнгөрсөн зүйл болсон бол европын Швейцар, Голланд зэрэг зарим жижиг орноос бусад газарт байдал өөр байлаа. Тэнд хаант засгийн хэмжээгүй эрхт ёс урьдын адил моод болсон хэвээр, «Их эзэн» Францын хаан Людовик XIV бусад хаадын даган бишрэгч сайн сайхны туйл, үлгэр дуурайл болсон хэвээр байв. Европ тивийн хувьд арван долоодугаар зуун чухамдаа Людовик ХIV˗ын зуун байжээ. Европын хаад зайлшгүй ирэх цөвийн цагийг юманд үл бодон, английн хаан Карл I˗д учирсан явдлаас ч сургамж үл аван, урьдын адил хэмжээгүй эрхт эзний ёсоор авирлаж, гял цал болсон давилуун сэхүүн зангаа татах хүсэлгүй байв. Тэд өөрсдийн орныг бараг л хувийн эзэмшил нутаг гэж үзэн улс орны дотор засгийн эрх мэдэл, эд баялгийг бүгдийг гартаа атгахыг санаархан байлаа. Дөрвөн зуу гаруй жилийн өмнө голландын нэрт эрдэмтэн Эразм (Роттердамский. Ред) ˗ийн бичиж байлаа:

	«Бух шувууд дотроос гагцхүү бүргэд л гоо үзэмж ч үгүй сайхан дуу хоолой ч үгүй, хоол хүнсэнд ч хэрэглэчхэж болохгүй, тэгсэн мөртөө махчин, ховдог хомхой, бүгдэд үзэн ядагдсан, бүгдийн хараал идсэн эзэн хааны шинжийг агуулан төржээ. Тэгээд тэр бас асар их хүчтэй, муу юм үйлдэх дуртайг нь яана» гэжээ.

	Өнөө үед хаан гэж бараг алга болж, хэрэв ганц нэг байгаа бол ямар ч эрх мэдэлгүй зөвхөн өнгөрсөн үеийн үлдэгдэл төдийхөн болон үлджээ. Түүнийг өнөө үед хайхрахгүй байж болно. Гэвч тэдний оронд бүр ч аюултай өөр хүмүүс бий болж, болд, нефть, алт, мөнгөний хаан болсон тэдгээр шинэ үеийн империалистуудын хувьд бүргэд бас тэдний шинжийг илтгэсэн бэлэг тэмдэг болсоор байгаа юм.

	Европын хаант улсууд хүчирхэг төвлөрсөн улс болон хувирчээ. Сеньор, вассал гэсэн хуучин феодалын үзэл санаа нэгэнт мөхжээ. Түүний оронд бодитойгоор эв нэгдэлтэй оршин байгаа улс орноо гэсэн шинэ үзэл санаа гарч иржээ. Энэ талаар Франц орон Ришельё. Мазарини гэгч авьяас билигт хоёр сайдын удирдлагаар тэргүүлэх үүрэг гүйцэтгэжээ. Тийнхүү үндсэрхэх үзэл буюу эх оронч үзэл санаа хөгжих болжээ. Түүнээс өмнө хүмүүсийн амьдралд чухал үүрэг гүйцэтгэн байсан шашин хойш тавигдаж, түүний оронд шинэ үзэл санаа гарч ирснийг энэ захидалдаа өгүүлье гэж бодож байна.

	Арван долоодугаар зуун бол орчин үеийн шинжлэх ухааны суурь тавигдсан, бас дэлхийн зах зээл бий болсноор гайхалтай юм. Тэрхүү өргөн их шинэ зах зээл Европын хуучин эдийн засгийн үндэс суурийг эвдсэн нь мэдээж бөгөөд хожим Европ, Ази, Америкт болсон олон үйл явдлыг тэрхүү шинэ зах зээлтэй холбоотой байсан гэж ойлгож болно. Шинжлэх ухаан арай хожим хөгжиж, шинжлэх ухаан маань дэлхийн зах зээлийн хэрэгцээ хангах аргыг бий болгожээ.

	Арван наймдугаар зууны үед колони ба эзэнт улсын төлөө, ялангуяа Англи, Францын хооронд болсон тэмцэл нь Европт төдийгүй, Канадад мөн Энэтхэгт дайн дажинд хүргэснийг бид нэгэнт үзсэн билээ. Тэрхүү дайнуудын дараа, мөн зууны үед дахин харьцангуй тайван үе эхэлжээ. Гадна талаас нь харвал Европ амгалан тайван мэт байлаа. Европын олон ордон үнэхээр мэхэлзүүр, соёлжингуй эмс хатагтай нар, морьтон цэргийн дарга нар хөлхөлдсөн газар байлаа. Гэвч тэрхүү тайван байдал нь зөвхөн гадна талын үзэгдэл ажээ. Чухам гүндээ нийтийн донсолгоон болж, хүмүүсийн дотор шинэ үзэл санаа оргилон буцалж байлаа. Ордны тойрон дахь мухардалд орсон хэсэг хийгээд зарим дээд ангийнхнаас бусад бүх хүн өлсгөлөн гачаалаас болж улам бүр тарчлан зовжээ. Тийнхүү арван наймдугаар зууны хоёрдугаар хагасын Европ дахь тайван байдал нь хуурамч зөвхөн их шуурганы өмнөх халхавч төдий зүйл байв. Тэр их шуурга 1789 оны долоодугаар сарын 14˗нд европын том эзэнт улсын нийслэл Парист өрнөн гарчээ. Тэр шуурга эзэнт улсыг үеэ өнгөрөөсөн бусад бүх дадал заншил, эрх дархынх нь хамт хуу дайран устгажээ.

	Тэр их шуурга, түүнийг дагалдан гарсан өөрчлөлтүүд нь Франц болон европын бусад улс оронд бий болсон шинэ үзэл санаагаар удтал бэлтгэгдсэн байлаа. Дундад эртний үеийн туршид шашин Европт ноёрхох хүчин болж, хожим бүр Шинэтгэлийн үед ч мөн тийм хэвээр байв. Улс төрийн ч, эдийн засгийн ч, ер ямар ч асуудлыг шашны үзлийн үүднээс авч үздэг байлаа. Шашин байгууллагын үүрэг гүйцэтгэж. Ромын пап буюу сүм хийдийн дээд ангийн лам нарын үзэл бодол гэдэг нь нэг ёсондоо шашны л үзэл санаа байв. Энэтхэгт бол кастын байгуулал ихээхэн хэмжээгээр нийгмийн зохион байгуулалтын үүрэгтэй байлаа. Анх үүсэж гарсан үзэл санаагаараа бол каст нь мэргэжил буюу эрхэлсэн ажлын дагуу нийгмийг ангилан хуваасан зүйл байв. Дундад эртний үед нийгмийн ангиуд гүйцэтгэх үүргийнхээ дагуу мөн л тийм үзэл санааны үндсэн дээр хуваагддаг байжээ. Энэтхэгийн кастуудын нэг адил ангиудын дотор тэгш байдал ноёрхож байв. Гэвч хоёр ба бусад олон ангийн хооронд тэгш биш харилцаа ноёрхож байв. Тэгш биш байдал нийгмийн бүтцийн хамгийн гол үндэс болж, түүний зүй ёсны гэхэд хэн ч эргэлздэггүй байв. Тийм системийн үед тарчлан зовсон хүнийг «Тэнгэрээс хишиг хүлээж суугаа нь тэр» гэж ярилцдаг байв. Шашин өөр ертөнцийн тухай хоосон үгээр хүмүүсийн оюун ухааныг төөрөгдүүлж, нийгмийн шударга биш байгууллыг дэмжихийг хичээж байв. Шашин бас асран тэтгэх ёс гэсэн сУргаалыг номлодог байв. Тэр нь баян хүн бол нэг ёсондоо ядуучуудыг асрагч гэсэн үг юм. Газар түрээслэгчид бол том газрын эздийн «асрамжид байгаа» улс хэмээн итгүүлж байжээ. Тийнхүү сүм хийд хүнд нөхцөл байдлыг тайлбарлахыг хичээж байв. Гэвч тийм тайлбар баячуудад падгүй, ядуучуудад сайн юм эс авчирчээ. Хоосон үгээр өлөн ходоодыг тэжээж үл чадъюу.

	Католикууд, протестантуудын хооронд шашны ширүүн дайн болж, тэд бие биеэ үзэж чадахгүй, бас залхаан цээрлүүлж байсан энэ бүхэн цөм шашны нийгэмлэгүүдийн хорт үзэл санаа мөн. Бодоод үз л дээ. Европт олон зуу мянган эмэгтэйчүүдийг шуламс, ихэвчлэн пуританчууд хэмээн үзэж галдан шатааж байсан гэж ярилцдаг шүү дээ. Шашны үзэл санаанд үл нийцнэ хэмээн шинжлэх ухааны шинэ үзэл санааг нударгалан дарж байлаа. Энэ бол амьдралын тухай зогсонги, царцанги үзэл бөгөөд хөгжил дэвшил гэж огтхон ч ярьдаггүй байжээ.

	Арван зургаадугаар зууны үеэс эхлэн эдгээр үзэл санаа яваандаа өөрчлөгдсөнийг бид үзэж байна. Шинжлэх ухаан үүсэж, нийтэд нөлөөлөгч шашны эрхшээл суларчээ. Улс төр, эдийн засгийн асуудлыг шашнаас тусгай авч үзэх болжээ. Европт арван долоо арван наймдугаар зууны үед нийтийн ярьдгаар рационализм, өөрөөр хэлбэл сохроор шүтэхийн эсрэг юмыг ухаалгаар авч үзэх болжээ. Арван наймдугаар зууныг шашны хүлцэнгүй ёсыг ялсан үе гэж нэрлэдэг нь зарим талаар үнэн юм. Гэвч хэрэг дээрээ тэр ялалт нь хүмүүс шашны номлолд урьдын адил итгэхээ больсон гэсэн үг байлаа. Хүлцэнгүй байх гэдэг нь хайхрахгүй байна гэсэнтэй тун төстэй байлаа. Хүмүүс ямар нэг юмыг онц ихээр хүсвэл түүнд хүлцэнгүй хандах нь ховор байдаг. Харин түүнийг хайхрахаа больсон цагт л хүлцэнгүй гэдгээ ёсорхуу нь аргагүй зарлаж байдаг байна. Аж үйлдвэрийн ёс, том машинууд үүссэнээр шашныг улам бүр хайхран үзэхийг больжээ. Шинжлэх ухаан Европ дахь урьдын сүсэг бишрэлийн үндсийг тасалж, шинэ аж үйлдвэр, эдийн засаг нь хүмүүсийн оюун ухаанаа ажиллуулах шинэ асуудлыг тавих болжээ. Тийм учраас Европын хүмүүс сүсэг бишрэл, шашны үхширмэл номлолоор бие биеийнхээ толгойг эргүүлдэг хуучин заншлаас татгалзаж (бүрэн биш ч гэсэн), түүний оронд эдийн засаг, нийгмийн асуудалд тархи толгойгоо ажиллуулах болжээ.

	Европт шашин шүтлэг дэлгэрсэн тэр үеийг орчин үеийн энэтхэгтэй зүйрлэн үзвэл маш сонин, сургамжтай юм. Энэтхэгийг заримдаа бахадсан, заримдаа тохуу хийсэн байдлаар шашин бурхны орон хэмээн нэрлэх нь их байдаг. Европыг газрын хишигт дэндүү их хайртай, шүтлэггүй газар гэж үзэж Энэтхэгийг түүний эсрэг сөргүүлэн тавьдаг байна. Хэрэг дээрээ тэрхүү «шашин шүтлэгт» Энэтхэг орон, шашнаар өнгөлсөн Энэтхэгийг ертөнцийг үзэх үзлийн хувьд арван зургаадугаар зууны үеийн Европыг үнэхээр санагдуулж байна. Бид энэ зүйрлэлийг хэтрүүлэн хэрэглэж болохгүй нь мэдээж юм. Гэвч бид сүсэг бишрэл, шашны үхширмэл номлолыг дэндүү их баримтлан, дундад эртний үеийн Европт байсны нэгэн адил улс төр, эдийн засгийн асуудлуудыг шашны бүлгүүдийн эрх ашгийн үүднээс авч үзэж манайд байсан хүй нэгдлүүдийн маргаан хийгээд тиймэрхүү асуудлуудтай хутгах явдал гарч байсан нь үнэхээр тодорхой юм. Асуудлын уг учир нь Өрнөдийн практикч, материалист чанар, Дорно дахиныхны шүтлэгч, хойд насыг боддогт байгаа юм биш. Тэдний хоорондын ялгаа гэвэл Өрнө дахин аж үйлдвэржиж, сайн муу үр дагаврынхаа хамт техник ихэд хөгжсөн, Дорно дахин үндсэндээ аж үйлдвэржихийн өмнөх үеийн, хөдөө аж ахуйн шинжтэй байгаад оршино.

	Европт шүтлэгт хүлцэнгүй хандах ёс, рационализм удаан хөгжжээ. Хүмүүс христос шашныг ил шүүмжлэхээс айдаг учир эхний үед ном судар нэг их дөхөм үзүүлдэггүй байжээ. Хэрэв тэгж шүүмжилбэл өөрийгөө шоронгийн хадаас болгох буюу ямар нэг өөр шийтгэл хүлээнэ гэсэн үг байлаа. Күнзийг хэт магтлаа гэж германы нэг гүн ухаантан Пруссээс хөөгдөж байжээ. Түүнийг христос шашныг хүндэтгэж үзээгүй явдал хэмээн үзжээ. Гэвч арван наймдугаар зууны үед тийм шинэ үзэл санаа улам дэлгэрч нийтлэг шинжтэй болж ирмэгц тийм сэдэвтэй ном зохиол гарах болжээ. Тэр үед рационализм ба бусад асуудлын талаар их бичсэн хамгийн нэрт хүн бол францын Вольтер байлаа. Тэр шоронд хоригдож байгаад дараа нь суллагдан сүүлдээ Женевийн ойролцоох Фернед амьдран суух болжээ. Түүнийг шоронд байхад цаас, бэх хэрэглэхийг хоригложээ. Тийм учраас тэр шүлгээ номын мөрийн хоорондуур бал чулуугаар бичиж байжээ. Тэр бүр бага залуугаасаа нэрд гарчээ. Есөн настай байхдаа л ер бишийн авьяас билигтэй болох нь тодорчээ. Вольтер шударга биш ёс, шашны мухар сүсгийг үзэн ядаж түүний эсрэг дайн зарлан. «Бузар бүхнийг няц дар!» гэсэн хурц лоозон дэвшүүлж байлаа. Тэр урт насалж (1694—1778) олон сайхан ном бичжээ. Загалмайт шашныг шүүмжилсэн гэж түүнийг загалмайтан нар үзэн яддаг байлаа. Тэр бээр бичсэн нэг номдоо: «Ухаан бодолгүй шашинд орсон хүн буулга зүүсэн бухтай адил» гэсэн байлаа. Вольтерийн өгүүллүүд хүмүүст ихээхэн нөлөөлж, тэднийг рационализм ба шинэ үзэл санаа руу хандуулсан юм. Фернед түүний сууж байсан хуучин байшинг аянчин гийчин олон хүн үзэж сонирхон байдаг билээ.

	Вольтерийн үед амьдарч байсан бас нэг их бичгийн хүн бол Жан Жак Руссо юм. Тэр Женевт төрсөн бөгөөд Женев түүгээр ихэд бахархдаг юм. Тэнд түүний цээж баримал байдгийг чи санаж байгаа биз? Шашин ба улс төрийн бодлогын асуудлаар түүний бичсэн өгүүллүүд асар их эсэргүүцэлтэй тулгарч байв. Тэглээ ч гэсэн түүний шинэ бөгөөд зоригтой тавьсан нийгэм, улс төрийн онол олон хүний оюун санааг шинэ үзэл санаагаар гийгүүлж, шинээр хөдлөхөд хүр гэж байлаа. Түүний улс төрийн үзэл санаа одоо нэгэнт хуучирсан боловч францын ард түмнийг Их хувьсгалд бэлтгэхэд чухал үүрэг гүйцэтгэжээ. Руссо хувьсгал хийхийг уриалан дуудаагүй, хувьсгал гарна гэж ч бодоогүй ажээ. Тэглээ ч гэсэн түүний бичсэн ном, үзэл санаа хүмүүсийн оюун ухаанд хувьсгалын цэцэг дэлгэрэх үрийг тарьсан нь маргаангүй билээ. Түүний бичсэн номоос хамгийн алдартай нь «Нийгмийн гэрээний тухай» ном юм. Тэр ном: «Хүн эрх чөлөөтэй төрсөн боловч газар сайгүй дөнгөнд гавлагджээ» (дурсаж явахын тулд иш татлаа) гэсэн үгээр эхэлсэн байв.

	Түүнээс гадна Руссо агуу их сурган хүмүүжүүлэгч хүн байв, түүний дэвшүүлсэн сургалтын олон арга одоо хүртэл сургуулиудад хэрэглэгдсээр байна.

	Арван наймдугаар зууны үед Францад Вольтер, Руссогоос гадна олон олон нэрт сэтгэгчид, зохиолчид гарчээ. Олон номынхоо дотор «хуулиудын утга» гэсэн ном бичсэн Монтескъё гэгч бас нэг хүнийг би нэрлэж хэлье, барагцаалбал мөн тэр үеэр Дидро болон авьяаслаг бусад зохиогчдын бичсэн улс төр, нийгмийн асуудлаар олон өгүүллийг багтаасан нэвтэрхий толь («Энциклопеди») Парист хэвлэгдэн гарчээ. Франц даяар гүн ухаантан, сэтгэгчид дүүрсэн мэт үе байсан бөгөөд бас тэдний номыг хүн ард олноороо уншиж, ихэд амжилт олж, жирийн олон хүн тэдний санаа бодлыг эргэцүүлэн тунгааж, үзэл онолыг нь шүүн хэлэлцдэг байжээ. Тийнхүү Францад шашны хүлцэнгүй биш ёс, улс төр, нийгмийн илүү эрх дарх эдлэхийг эсэргүүцсэн олон нийтийн үзэл санаа хүчтэй дэлгэрч байжээ. Хүмүүст эрх чөлөөтэй байх гэсэн хүслэн бүдэг бадаг төрж байлаа. Тэглээ ч гэсэн гүн ухаантан ч, ард түмэн ч хаан эзнээс салахыг хүсээгүй байсан нь сонин шүү. Тэр үед бүгд найрамдах засгийн үзэл санаа дэлгэрээгүй, хүмүүс зовлон зүдүүрийг нь хөнгөвчилж, шударга ёс тогтоон, өчүүхэн боловч эрх чөлөө олгож чадах Платоны гүн ухаант эзэн шиг тийм онцгой сод эзэн гарч ирнэ гэдэгт итгэсэн хэвээр байлаа. Гүн ухаантан сайндаа л тэгж бичдэг байв. Зовж зүдэрсэн олон түмэн хаанд хэр их хайртай байсан нь эргэлзээтэй хэрэг.

	Англид улс төрийн үзэл санаа Францынх шиг тэгж хөгжөөгүй байв. Англичууд «улс төрийн амьтан» биш болохоороо француудаас ялгаатай юм гэж ярилцдаг ажээ. Түүнээс гадна 1688 оны английн хувьсгал түгшүүртэй байдлыг нэлээд намжаажээ. Тэглээ ч гэсэн Английн тодорхой ангиуд их хэмжээний илүү эрх дарх эдэлсээр байв. Өөр захидалдаа чамд дараа өгүүлье гэж бодож байгаа эдийн засгийн шинэ нөхцөл, худалдаа, бас Америк, Энэтхэгт бий болсон хүндрэлтэй байдал англичуудын ухаан санааг тийш нь татсан байжээ. Нийгмийн түгшүүртэй байдал хүчтэй болохын хамт зохицолгоо хийх замаар дэлбэрэлт гарахаас урьдчилан сэргийлдэг байжээ. Францад тийм зохицолгоо хийх нөхцөл бүрдээгүй байсан тул мөргөлдөөн гарчээ.

	Тэгэхдээ орчин үеийн роман арван наймдугаар зууны дунд орчимд Англид үүссэнийг хэлэхэд сонин юм. «Гулливерийн аялан явсан түүх», «Робинзон Крузо» гэсэн номууд арван наймдугаар зууны эхээр гарсныг би чамд ярьж байсан билээ. Тэгээд л дараа дараалан жинхэнэ роман гарч эхэлжээ. Тэр үед Англид уншигчдын хүрээ их л өргөжиж байжээ.

	Мөн арван наймдугаар зууны үед английн (Эдуард. Ред) Гиббон «Ромын эзэнт гүрний доройтон мөхсөн түүх» хэмээх алдарт номоо бичжээ. Би Ромын эзэнт гүрний тухай өгүүлж байх үедээ тэр хүний тухай түүний номын тухай нэг захидалдаа бичиж байсан билээ.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

